
24.01.2025 / 10:41 Crna hronika - Nastavak akcije FUP-a

Uhapšen Sarajlija zbog povezanosti
s nabavkom eksploziva i planiranjem
napada

Foto: FUP

U nastavku rada na predmetu koji se odnosi na pronalazak eksploziva i

uređaja za aktivaciju eksplozivne naprave koja je krajem decembra

pronađena u stanu u Sarajevu, policijski službenici Federalne uprave

policije su u saradnji s Obavještajno-sigurnosnom agencijom BiH nastavili

provoditi mjere i radnje iz svoje nadležnosti pod nadzorom Kantonalnog

tužilaštva Kantona Sarajevo.

Tom prilikom, 22.01.2025. godine, policijski službenici Federalne uprave

policije su u večernjim satima slobode lišili lice inicijala I.Z. (1988.) iz

Sarajeva, zbog sumnje da je povezan s osobama koje su u decembru 2024.

godine nabavile veću količinu eksploziva, daljinski upravljač za detoniranje

eksplozivne naprave i detonatorske kapisle s namjerom da izrade i upotrijebe

eksplozivnu napravu s daljinskim aktiviranjem.

Lice je lišeno slobode zbog postojanja osnova sumnje da je počinio krivično

djelo “Teška krivična djela protiv opće sigurnosti ljudi i imovine” iz člana 328.

KZ FBiH, u vezi s krivičnim djelom “Nedozvoljeno držanje oružja ili

eksplozivnih materija” iz člana 371. KZ FBiH, u vezi s krivičnim djelom

“Izazivanje opće opasnosti” iz člana 323. KZ FBiH, a sve u vezi s krivičnim

djelom “Pripremanje krivičnog djela” iz člana 339. KZ FBiH.

Lice lišeno slobode je nakon kriminalističke obrade predato u nadležnost

Kantonalnom tužilaštvu Kantona Sarajeva na daljnje postupanje.

Službenici Federalne uprave policije nastavljaju s dokumentiranjem

navedenih krivičnih djela.

Podsjetimo, policijski službenici Federalne uprave policije su postupajući pod

nadzorom Kantonalog tužilaštva KS, uhapsili su 23. decembra H.K. (1977) i

K.D. (1993) oba iz Sarajeva, zbog sumnje u izvršenje krivičnog djela "Teška

krivična djela protiv opće sigurnosti ljudi i imovine"

"Navedena lica se sumnjiče da su tokom decembra 2024. godine uz

prethodno postignuti dogovor, svjesno s namjerom, od njima poznatih lica,

neovlašteno nabavili i razmijenili eksplozivne materije, čija nabavka

građanima uopće nije dozvoljena, a sve s namjerom da upotrijebi

eksplozivnu napravu s daljinskim aktiviranjem, te eksplozijom izazove

opasnost za život ljudi i imovine većih razmjera", saopćeno je iz FUP-a.

Prilikom pretresa, pronađen je eksploziv, uređaj za daljinsko aktiviranje

eksplozivne naprave, zaštitni prsluk, cijev pištolja i drugi predmeti koji se

mogu dovesti u vezu s izvršenjem navedenih krivičnih djela.

(Vijesti.ba)

